
      R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M  

Nr. 65, datë 7.06.2019
PËR
MBËSHTETJEN FINANCIARE NË FORMËN E HUASË, PËR SHOQËRINË AKSIONARE “QENDRA SPORTIVE” SH.A, NË PRONËSI TË BASHKISË TIRANË
Në mbështetje të nenit 8, pika 2, nenit 9, pika 1, nënpika 1.1, shkronja “b”, nenit 33, pika 3, nenit 54, shkronja “g”, të ligjit nr. 139/2015, “Për vetëqeverisjen vendore”, nenet 1050-1055, të ligjit nr. 7850, datë 29.07.1994, “Kodi Civil i Republikës së Shqipërisë”, të ndryshuar, nenit 6, shkronja “a”, nenit 7, pika 1, të ligjit nr. 68/2017, “Për financat e vetëqeverisjes vendore”, ligjit nr. 9901, datë 14.04.2008, “Për tregtarët dhe shoqëritë tregtare”, të ndryshuar, vendimit nr. 86, datë 03.02.2016, të Këshillit të Ministrave “Për transferimin e së drejtës së pronësisë së shoqërisë “Qendra Sportive” sh.a, Tiranë, me kapital 100 për qind shtetëror nga Ministria e Zhvillimit Ekonomik, Turizmit, Tregtisë dhe Sipërmarrjes, te Bashkia Tiranë”, vendimit nr. 159, datë 21.12.2018, të Këshillit Bashkiak “Për miratimin e programit buxhetor afatmesëm 2019-2021 dhe detajimin e buxhetit të Bashkisë Tiranë për vitin 2019”, të ndryshuar, vendimit nr. 2, datë 24.05.2019, të Këshillit Mbikëqyrës të shoqërisë “Qendra Sportive” sh.a, me propozim të kryetarit të Bashkisë, Këshilli Bashkiak,
V E N D O S I:

1. Dhënien e ndihmës financiare në formën e huasë, në shumën prej 9.922.275 (nëntë milionë e nëntëqind e njëzet e dy mijë e dyqind e shtatëdhjetë e pesë) lekë, në favor të shoqërisë “Qendra Sportive” sh.a., në pronësi të Bashkisë Tiranë.

2. Ndihma financiare jepet me qëllim shlyerjen e detyrimeve që kjo shoqëri ka ndaj Drejtorisë së Përgjithshme të Taksave dhe Tarifave Vendore, OShEE Sh.a dhe UKT Sh.a.
3. Financimi do të realizohet nga fondet buxhetore të parashikuara në zërin “Huadhënie për shoqërinë “Qendra Sportive” Sh.a, artikulli 255, në programin e Zhvillimit të Rinisë dhe Sportit, në buxhetin e vitit 2019 të Bashkisë Tiranë.
4. Ngarkohet Kryetari i Bashkisë ose personi i autorizuar prej tij për nënshkrimin e kontratës së financimit (huasë) me shoqërinë Qendra Sportive sh.a, sipas formatit tip bashkëlidhur këtij vendimi. 
5. Ngarkohet Kryetari i Bashkisë, “Qendra Sportive” sh.a, Drejtoria e Përgjithshme Juridike, Aseteve dhe Licencimit dhe Drejtoria e Përgjithshme e Menaxhimit Financiar për zbatimin e këtij vendimi.
6. Ky vendim hyn në fuqi sipas përcaktimeve të nenit 55, pika 6, të ligjit nr. 139/2015, “Për vetëqeverisjen vendore” dhe pas konfirmimit ligjor të Institucionit të Prefektit të Qarkut, Tiranë.

